
Қаржы құралдарымен 
мәмілелер жасасуға 
қосылу шарты
Алматы қ.  

Осы Қаржы құралдарымен мәмілелер жасасуға қосылу шарты  (бұдан әрі – Шарт) «Қазақстан Республикасының Ұлттық Банкі» республикалық мемлекеттік мекемесі, бұдан әрі «Ұлттық Банк» деп аталады және Қазақстан Республикасының Ұлттық Банкі Басқармасының 2016 жылғы 28 қаңтардағы 
№ 23 қаулысымен бекітілген Қазақстан Республикасының Ұлттық Банкі дилерлік қызметінің қағидаларына (бұдан әрі – Қағидалар) сәйкес айқындалған, Шартқа 1-қосымшаға сәйкес Шартқа қосылу туралы өтініш (бұдан әрі – Өтініш) берген Қарсы әріптес, бұдан әрі бірлесіп Тараптар, ал жеке алғанда «Тарап» деп аталады, арасындағы Қазақстан Республикасының қаржы нарығында қаржы құралдарымен мәмілелер жасау жөніндегі қатынастарды реттейді. Шартқа қосылу туралы өтінішті Қазақстан Республикасының резиденттері болып табылатын Қарсы әріптестер бере алады. 
1. Шарттың мәні

1.1. Шарттың мәні Ұлттық Банктің қысқа мерзімді ноттарымен, депозиттермен (банкті салымдармен), депозиттік аукциондармен, бағалы қағаздарды кері сата отырып сатып алу бойынша аукциондармен операцияларды қоспағанда, Тараптардың Қазақстан Республикасының Азаматтық кодексіне және Қағидаларға сәйкес Шартта айқындалған талаптармен Қазақстан Республикасының қаржы нарығында қаржы құралдарымен екіжақты мәмілелер жасасуға уағдаластығы болып табылады.

1.2. Қарсы әріптес Қарсы әріптестің уәкілетті адамы қол қойған және Қарсы әріптестің мөрімен куәландырылған, қағаз тасымалдауыштағы не электрондық түрдегі Өтінішті «Қазақстан Республикасы Ұлттық Банкінің Қазақстан банкаралық есеп айырысу орталығы» шаруашылық жүргізу құқығындағы республикалық мемлекеттік кәсіпорнының қаржылық автоматтандырылған ақпарат тасымалдау жүйесі (бұдан әрі – ҚБЕО ҚААТЖ) арқылы Ұлттық Банкке жіберіледі. Өтініш Қарсы әріптестің Шарттың талаптарымен танысқанын және оны толық көлемде, ешқандай ескертулерсіз және қарсылықтарсыз қабылдағанын куәландырады. Егер Ұлттық Банкте Өтініштің ҚБЕО ҚААТЖ арқылы қол қойған немесе берілген данасы болса, Қарсы әріптес оның Шартты оқымағанының, қабылдамағанының немесе түсінбегенінің дәлелі ретінде Шартта оның қолының жоқ екеніне сілтеме жасауға құқылы емес. Қарсы әріптес қаржы құралдарымен екіжақты мәмілелер жасасудың барлық талабын қабылдайды және Өтініш негізінде Шартқа қосылады. 
Ұлттық Банк Қарсы әріптестен Өтінішті алғаннан және қарағаннан кейін Шартқа 3-қосымшаға сәйкес Шартқа қосылу туралы хабарламаны не қосылудан дәлелді бас тартуды (бұдан әрі – Хабарлама) поштамен не ҚБЕО ҚААТЖ арқылы электрондық түрде жібереді. Шартқа қосылу туралы хабарлама не қосылудан дәлелді бас тарту Қарсы әріптестің Өтініші түскен күннен бастап 10 (он) жұмыс күні ішінде беріледі.
1.3. Қағидаларда рұқсат етілген қаржы құралдарымен мәмілелер Ұлттық Банк және өз атынан және үшінші тараптардың қатысуынсыз Қарсы әріптес арасында жүзеге асырылады. 
1.4. Тараптар қаржы құралдарымен мәмілелер жасасуға уәкілетті қызметкерлердің тізімі туралы бір біріне хабарлайды. Тараптар қаржы құралдарымен мәмілелер жасасуға рұқсаты бар қызметкерлердің өкілеттіктері үшін бүкіл жауапкершілікті сөзсіз және толық көлемде қабылдайды.

2. Тараптардың міндеттері және құқықтары 



2.1. Тараптар:

1) Шарттың талаптарын тиісті түрде орындауға, мәмілелер жасасу кезінде келісілген талаптар мен тәртіпті дәлме-дәл сақтауға, Тараптар келіскен валюталардағы, мөлшердегі мәмілелер бойынша орындауды (есеп айырысуды) деректемелер бойынша Қарсы әріптестің қаржы құралдарымен мәмілелер бойынша ақша аударылатын банктік шотын міндетті түрде көрсете отырып уақтылы және толық көлемде жүзеге асыруға;

2) мәмілелер жасасуға уәкілетті адамдардың тізіміндегі өзгерістер туралы осындай өзгерістер болған күннен бастап 2 (екі) жұмыс күні ішінде бір біріне жазбаша хабарлауға; 

3) мәмілелер паспортын уақтылы және тиісті түрде ресімдеуге және бір біріне беруге;

4) «cut off time» уақыты басталғанға дейінгі операциялық күн шегінде мәмілелерді жасасуды және (немесе) орындауды жүзеге асыруға;

5) корреспонденттік шотта Шартқа сәйкес қаржы құралдарымен мәмілелер бойынша міндеттемелерді орындау үшін жеткілікті ақшаның болуын қамтамасыз етуге;

6) әрбір мәмілені жасасу кезінде жасасқан мәмілелердің талаптарынан туындайтын міндеттемелер бойынша төлемдерді қамтамасыз ету үшін есеп айырысу нұсқаулықтарымен алмасуға;

7) мәміленің талаптарында келісілген талаптармен және деректемелер бойынша ақшаны уақтылы және толық көлемде қайтаруға; 
8) тараптарға Шарт бойынша міндеттемелерді тиісті түрде орындауға бөгет жасайтын кез келген жағдайлар туралы бір біріне жедел хабарлауға және оларды жедел жою үшін қажетті шаралар қабылдауға; 

9) Шарт бойынша міндеттемелерді орындамау немесе тиісті түрде орындамау нәтижесінде туындаған айыппұл санкцияларын толық көлемде төлеуге, бұл ретте осындай төлеу Тараптарды Шарт бойынша міндеттемелерді орындаудан босатпайды;

10) Тараптар Шарт бойынша алмасатын ақпаратты және құжаттарды қорғауды және конфиденциалдылығын қамтамасыз етуге, Қазақстан Республикасының заңнамасында, Ұлттық Банк мүшесі (қатысушысы) болып табылатын сауда-саттықтар ұйымдастырушысының қағидаларында белгіленген жағдайларды қоспағанда, бағалы қағаздардың бірыңғай тіркеушісінің және бағалы қағаздардың орталық депозитарийінің талап етуі бойынша, сондай-ақ осындай жария ету Ұлттық Банкке Қазақстан Республикасының ақша-кредит саясатын іске асыру немесе Қазақстан Республикасының қаржы жүйесінің қаржылық тұрақтылығын қолдау мақсатында немесе Қарсы әріптестер Ұлттық Банкке осындай құқық берген кезде, оларды басқа Тараптың жазбаша келісімінсіз үшінші тұлғаларға бермеуге;

11) Шартты орындау кезінде туындайтын дауларды және туындауы мүмкін келіспеушіліктерді келіссөздер арқылы реттеуге;   

12) Шарт бойынша құқықтары мен міндеттерін үшінші тарапқа толық немесе ішінара бермеуге; 

13) банк шотының деректемелерін өзгерткісі келген жағдайда, оларды өзгерткенге дейін 2 (екі) жұмыс күнінен кешіктірмей бұл туралы хабарлауға міндеттенеді. 

2.2. Тараптар: 

1) Шарт талаптарын және Шарттың 2.1-тармағында белгіленген міндеттемелерді бұзған Тараптың зиянды өтеуіне;

2) Шарттың 2.1-тармағының 4) тармақшасы бұзылған жағдайда, мәміле жасасудан және (немесе) орындаудан бас тартуға;

3) екі Тараппен келісілген және оларды қанағаттандыратын талаптармен Шарт бойынша мәміленің бір бөлігінің немесе барлығының күшін жоюға; 

4) Шарттың 6.2-тармағында айқындалған тәртіппен Шартты біржақты бұзуға;

5) Ұлттық Банк туынды қаржы құралдарымен мәміле мерзімінен бұрын аяқталған күнге дейін 1 (бір) жұмыс күнінен кешіктірмей Қарсы әріптеске хабарлай отырып, мұндай мәмілені біржақты тәртіппен мерзімінен бұрын аяқтауға құқылы. Мәміле мерзімінен бұрын аяқталған жағдайда, Тараптардың мәміле жасалған күні төлеген сыйақы сомасы қайтарылмайды.   

6) Қарсы әріптес туынды қаржы құралдарымен мәміле мерзімінен бұрын аяқталған күнге дейін 1 (бір) жұмыс күнінен кешіктірмей Ұлттық Банкке хабарлай отырып, өз бастамасымен мұндай мәмілені мерзімінен бұрын аяқтауға құқылы. Мәміле мерзімінен бұрын аяқталған жағдайда Ұлттық Банк операция мерзімінің басында Қарсы әріптес төлеген сыйақы мен нақты пайдаланылған  кезең үшін сыйақы арасындағы айырманы қайтарады. 

3. Тараптардың жауапкершілігі 

3.1. Мәміле жасасу кезінде келісілген мәміленің негізгі талаптарын бұзған және мәмілені уақтылы орындамаған, Шарттың 2.1-тармағының 1), 5) және 7) тармақшаларын бұзған Тарап берешек көрсетілген валютаға қарай, қалыптасқан берешек сомасына сәйкес есептелген мынадай мөлшерлерде әрбір мерзімі өткен күнтізбелік күн үшін айыппұл санкцияларын төлейді:

берешек қалыптасқан күні қолданыста болған шетел валютасындағы екі еселенген бір күндік LIBOR мөлшерлемесінің мөлшерінде;

Ресей Орталық Банкінің берешек қалыптасқан күні қолданыста болған, Ресей рублімен екі еселенген негізгі мөлшерлемесінің мөлшерінде;

Ұлттық Банктің берешек қалыптасқан күні қолданыста болған, Қазақстан теңгесімен екі еселенген базалық мөлшерлемесінің мөлшерінде.

3.2. Тараптардың бірі Шарттың 2.1-тармағының 2) тармақшасын бұзған жағдайда, жоғарыда көрсетілген бұзушылық нәтижесінде Тарап жасалған мәмілені жарамсыз деп таныған кезде басқа Тарап мұндай мәмілені жарамды деп тануды және ол бойынша міндеттемелерді орындауды талап етуге құқылы. 

3.3. Қарсы әріптес Шарттың 2.1-тармағының 1) және 9) тармақшаларының талаптарын орындамаған жағдайда, Ұлттық Банк Қарсы әріптестің Ұлттық Банкте ашылған барлық банк шотынан оның келісімінсіз ақша алу есебінен немесе  қаржы құралдарымен мәміленің нысанасы болып табылатын қаржы құралдарын сату арқылы қанағаттандыру алуға құқылы. 

3.4. Банкаралық ақша аудару жүйесінің жұмыс істеуін қамтамасыз ететін ұйымның, сауда-саттықты ұйымдастырушының, бағалы қағаздарды бірыңғай тіркеушінің, бағалы қағаздардың орталық депозитарийінің, қаржы құралдарымен операциялар бойынша ақпарат берудің және есеп айырысу жүргізудің халықаралық банкаралық жүйесінің (SWIFT – Society for World Interbank Financial Telecommunication) (Дүниежүзілік банкаралық қаржылық телекоммуникациялар қоғамдастығы) электрондық жүйелерінің дұрыс жұмыс істемеуі нәтижесінде мәмілені жасау және орындау (төлемді және (немесе) есеп айырысуды жүзеге асыру, бағалы қағаздарды аудару) кешіктірілген жағдайда, Ұлттық Банк Қарсы әріптес алдында жауапкершілік атқармайды. 

3.5. Әрбір Тарап өзінің «Қылмыстық жолмен алынған кірістерді заңдастыруға (жылыстатуға) және терроризмді қаржыландыруға қарсы іс-қимыл туралы» 2009 жылғы 28 тамыздағы Қазақстан Республикасының Заңына толық сәйкес келетінін және оның ережелерін сақтайтынын және мұндай қызметте қылмыстық жолмен алынған кірістерді заңдастыру (жылыстату) және терроризмді қаржыландыру белгілерінің бар екенін жете ұғына немесе жете ұғынуға негізі бола тұра, мұндай қызметке қатыспайтынын растайды және кепілдік береді.    

4. Төтенше жағдай 

4.1. Тараптардың Шарт бойынша өз функцияларын жүзеге асыруына кедергі келтіретін, табиғи апаттар, авариялар, өрт, жаппай тәртіпсіздіктер, ереуілдер, әскери іс-қимылдар жататын дүлей күш жағдайлары туындаған, сондай-ақ Шартта көрсетілген қызмет түрлеріне тікелей немесе жанама тыйым салатын Қазақстан Республикасының нормативтік құқықтық және құқықтық актілері қабылданған жағдайда, егер осындай жағдайлар туындаған сәттен бастап 3 (үш) жұмыс күнінен кешіктірмей және байланыс болған жағдайда олардың әсерінен зардап шеккен Тарап басқа Тарапқа болған оқиға туралы хабарласа, сондай-ақ төтенше жағдайлардың салдарларын жылдам жою үшін бар күш-жігерін салса, олар өздеріне қабылданған міндеттемелерді орындамағаны үшін жауапкершіліктен босатылады.    
4.2. Шарттың 4.1-тармағында көрсетілген дүлей күш жағдайларының ықпал ету объектісі болған Тарап басқа Тараптың талап етуі бойынша уәкілетті орган куәландырған, оқиғалардың болғандығын растайтын құжаттарды, сондай-ақ келтірілген шығынның көлемін есептеумен байланысты кез келген құжаттаманы ұсынуға міндетті.   

4.3. Тараптардың Шарт бойынша міндеттемелерді орындауы дүлей күш жағдайлары орын алған уақытқа тоқтатыла тұрады және олар тоқтатылғаннан кейін бірден қайта басталады. 

4.4. Шарттың 4.1-тармағында көрсетілген дүлей күш жағдайларының әсері тоқтатылғаннан кейін Тараптар Шарт бойынша өз міндеттемелерін орындауды жалғастыруға міндетті. 
5. Дауларды  шешу тәртібі

5.1. Шарт бойынша даулар туындаған жағдайда, Тараптар туындаған  дауларды соттан тыс тәртіппен реттеу үшін барлық қажетті шараларды қабылдауға міндеттенеді.

5.2. Туындаған даулар  бойынша келісімге қол жеткізе алмаған жағдайда, даулар Қазақстан Республикасының заңнамасында белгіленген тәртіпте шешіледі. 
6. Шарттың  қолданыс мерзімі

6.1. Шарт Ұлттық Банк Қарсы әріптеске Шартқа қосылу туралы  хабарламаны берген күннен бастап күшіне енеді және белгіленбеген мерзімге жасалады. 

6.2.
Тараптардың әрқайсысының бұл жайлы басқа  Тарапты болжанатын бұзу күнінен дейін күнтізбелік 30 (отыз) күн бұрын жазбаша  хабарлай  отырып, Шартты біржақты тәртіппен бұзуға құқығы бар. Бұл жағдайда  Тараптар Шарт  бойынша  бұрын  туындаған  міндеттемелерін орындауға  және  Шартты  бұзу  күнінен дейін 5 (бес) жұмыс күнінен кешіктірмей олар бойынша  бір-біріне  шығыстарын  өтеуге  міндетті.

7. Басқа талаптар

7.1.  Қарсы әріптестің қаржылық жағдайының  нашарлауының объективті дәлелдері болған жағдайда, қаржы нарығына қатысушылар  алдында  ағымдағы міндеттемелерін орындамауды қоса алғанда, Ұлттық Банк  Шарттың 2.2-тармағының 4) тармақшасының және 6.2-тармағының талаптарын қолданбай  Шартты біржақты тәртіпте бұзуға құқылы. Қарсы әріптес Ұлттық Банктен ҚБЕО ҚААТЖ бойынша, пошта бойынша қағаз тасымалдауышта және байланыстың  басқа  арналары (электрондық пошта бойынша, SWIFT байланыс арналары арқылы) бойынша электрондық түрде берілген жазбаша  хабарламаны  алған  сәттен  бастап  Шарт  бұзылды  деп саналады.

1)  Қарсы әріптес Шарттың 7.1-тармағына сәйкес Шарт бұзылған жағдайда Шарт шеңберінде жасалған барлық мәмілелер бойынша  бұрын  туындаған міндеттемелерді мерзімінен бұрын орындайды, Ұлттық Банкке Шартты бұзған күннен бастап бір жұмыс  күнінен  кешіктірмей,  олар  бойынша  шығыстарды (олар болған кезде) өтейді. Қарсы әріптестің Шарт шеңберінде жасалған барлық мәмілелер бойынша бұрын туындаған міндеттемелерді мерзімінен бұрын орындауы Ұлттық Банктің Шарт шеңберінде жасалған барлық мәмілелер бойынша Қарсы әріптеске қатысты міндеттемелерді  дереу орындауы  үшін  толық көлемде  негіз  болып  табылады. Қарсы әріптестің Шарт шеңберінде жасалған мәміле бойынша міндеттемелерін ішінара  орындауына  жол берілмейді.

2) Қарсы әріптес Шарттың  7.1-тармағының  1) тармақшасын  белгіленген  мерзімде  орындамаған  жағдайда Ұлттық Банк:  

Шарт шеңберінде жасалған, оның ішінде  орындалу  мерзімі  басталмаған мәмілелер бойынша  өзара  талаптарды өздігінен  есептеуді  жүргізуге құқылы. Шарт шеңберінде жасалған мәмілелер бойынша өзара талаптарды  есептеу  Қарсы әріптестің Шарттың 7.1-тармағының 1) тармақшасына сәйкес  міндеттемелерді нақты  орындамау күніндегі жағдай бойынша валюталардың  ресми  бағамдары және активтерге  нарықтық  баға  белгілеу  негізінде  жүзеге асырылады;

есептеу нәтижелері  бойынша:

Тараптармен келісілген тиесілі ақшаны Қарсы әріптестің банктік  шотына  аударуға;

Қарсы әріптестің барлық  банктік  шоттарынан оның  келісімінсіз ақшаны  алу  есебінен  қанағаттану алуға құқылы.

7.2. Ұлттық Банк Шартқа барлық өзгерістер мен толықтыруларды    Қарсы әріптеске оны жазбаша хабардар ету және  Ұлттық Банктің  Интернет-ресурсында  жариялау арқылы жібереді. Өзгерістер Ұлттық Банктің  Интернет-ресурсында оларды жариялаған сәттен бастап 10 (он) жұмыс күні ішінде  күшіне енеді. Бұл ретте Қарсы әріптестің Шартқа  қосымша келісімдерге қол  қоюы талап етілмейді. Қарсы әріптес Ұлттық Банктің Интернет-ресурсында оларды  жариялаған кезден  бастап 10 (он) жұмыс күні  аяқталған  соң Шартқа  өзгерістерге және  толықтыруларға  қосылған  деп саналады.   
Шартқа енгізілген өзгерістермен және толықтырулармен келіспеген  жағдайда,  Қарсы әріптес Ұлттық Банкке Ұлттық Банктің Интернет-ресурсында оларды  жариялаған кезден  бастап 10 (он) жұмыс күні ішінде және бар  болған кезде шығыстарды өтеп, Шартқа қосылудан бас тартуға өтінішті ұсыну  арқылы  Шартты  бұзудан  бас  тартуға құқылы. 
7.3. Тарап атауы, орналасқан орны және деректемелері өзгерген  жағдайда растау құжаттарын қоса бере отырып тиісті шешім  қабылданған  күннен бастап  10 (он) жұмыс күні  ішінде басқа Тарапты жазбаша хабардар етуге  міндетті.

7.4. Тараптар таратылған және (немесе) қайта ұйымдастырылған  жағдайда барлық құқықтары мен міндеттері Тараптардың құқықтық  мирасқорына  өтеді.

7.5. Шартпен реттелмеген мәселелер Қазақстан Республикасының  заңнамасында  белгіленген  тәртіпте  шешіледі. 

Қаржы  құралдарымен мәмілелер

  жасасуға қосылу шартына

1-қосымша

Нысан 
Өтініш  

Осы арқылы________________________ Ұлттық Банкті Қаржы  құралдарымен  

мәмілелер  жасасуға қосылу шартына қосуды  сұрайды.

Қолы 

Лауазымы

м.о.

Деректемелері

Қаржы  құралдарымен мәмілелер

  жасасуға қосылу шартына

2-қосымша

Қаржы  құралдарымен мәмілелер

жасасуға қосылу шартының  мәні  болып  табылатын 

қаржы  құралдарының атауы 

1) валюталық мәмілелер;

2) бағалы  қағаздармен мәмілелер;

3) туынды  қаржы  құралдарымен мәмілелер;

4) бағалы  металдармен операциялар;

5) қолма валютамен операциялар.

Қаржы  құралдарымен мәмілелер

  жасасуға қосылу шартына

3-қосымша

Нысан 
20__ __/___/ №____

ХАБАРЛАМА 

Осы арқылы «Қазақстан Республикасының Ұлттық Банкі» РМК __________________ Қаржы  құралдарымен мәмілелер жасасуға қосылу шартына  қосу туралы  немесе _____________ байланысты __________________ Қаржы  құралдарымен мәмілелер жасасуға қосылу шартына қосудан  бас  тарту  туралы хабарлайды.

Монетарлық операциялар

департаментінің  директоры


_________________________

м.о.

